
Apadastotram

ஆபாத³ஸ்தோத்ரம்

மத்⁴வாத்³ரு’தம் ரஜதபீட²புராதி⁴வாஸம்
ஹ்ரு’த்³யம் முதே³ऽஸ்து முரமர்த³நபாத³பத்³மம் ।
ஸத்³யோऽபி⁴ஜாதஸுஸரோஜநவாவபா⁴ஸ-

ஸ்பர்தி⁴ப்ரபா⁴விப⁴வதீ³பிததி³க்ப்ரதே³ஶம் ॥ 1॥
உத்³யந்நகே²ந்து³ருத³யம் ஹ்ரு’தி³ நஸ்தநோது
மத்⁴வாக³மோத்ஸவமஹாங்குரபோஷஹேது: ।
பத்³மோபரிஸ்பு²ரிதமௌக்திகசாருபா⁴வ-

ப்ரத்³வேஷ்யகௌ⁴க⁴திமிரப்ரஶமாய விஷ்ணோ:॥ 2॥
ஜங்கா⁴யுக³ம் ஜநயது ஶ்ரியமந்வஹம் மே
துங்கே³ந்தி³ராகரஸரோருஹரங்க³ஸங்கி³ ।
ஸஞ்ஜாதபல்லவிதசாருலதாபரீத-
ஸ்தம்போ⁴பமாநபரமந்தி³ரமச்யுதஸ்ய ॥ 3॥
ஊருத்³வயம் ஸததமுச்சபத³ம் த³தா³து
ஶ்ரீரூப்யபீட²நிலயஸ்ய ஹரேர்ஹரேட்³யம் ।
வ்ரு’த்தாவலம்பி³கரிபோதம்ரு’து³ப்ரபுஷ்ட-

ஹஸ்தத்³வயப்ரதிமமப்ரதிமஸ்ய தஸ்ய ॥ 4॥
பீநம் ஹரேருத³ரமாத³ரதஸ்ஸ்மராமி
ஜ்ஞாநாத்மகஸ்ய நவநீதஜக³ந்நிகேதம் ।
ஆநந்த³தீர்த²நயநாபி⁴த⁴மீநமாந்ய-
ஶ்ரீநிம்நநாபி⁴ஸரஸீருசிரம் சிரம் தத் ॥ 5॥
வக்ஷஸ்த²லம் விஶத³ஹாரவிராஜி விஷ்ணோ-

ர்லக்ஷ்மீவிஶாலக்³ரு’ஹமஸ்து மமாந்தரங்க³ம் ।
நக்ஷத்ரராஜிஸுவிராஜிநிஶேஶபி³ம்ப³-
லக்ஷ்யாம்ப³ரோபமமபாரகு³ணாம்பு³ராஶே:॥ 6॥

1



ஆபாத³ஸ்தோத்ரம்

ரத்நௌக⁴சஞ்சுப²ணபஞ்சகபோ⁴கி³போ⁴க³ம்
ஸ்வஸ்பர்தி⁴ஜேதுமிவ த³ண்ட³ஸுபாஶதா⁴ரீ ।
ஸத்கங்கணாங்க³த³ஸுஶோப⁴ஶுபா⁴ங்கு³லீயம்
ஹஸ்தத்³வயம் மம தநோத்வப⁴யம் முராரே:॥ 7॥
வக்ராலகம் வரநஸோஜ்ஜ்வலகுண்ட³லாப்⁴யாம்
யுக்தம் த்ரிரேகி²க³லமுந்நதமௌலிப³ந்த⁴ம் ।
வக்த்ரம் விபோ⁴ர்மது⁴பமௌக்திகமத்ஸ்யஸங்க⁴-
ஶைவாலஶாலிகமலத்³யுதி மேऽக்ஷ்ணி பூ⁴யாத் ॥ 8॥
அம்லாநபத்³மத³லமாத்மருசாऽநுகுர்வ-

தா³ம்நாயகோவித³பு³தே⁴ஷ்டக்ரு’தப்ரசாரம் ।
ரம்யம் விலோசநயுக³ம் ஶ்ரிதமீக்ஷதாம் மாம்
ஸந்மத்⁴வபூஜிதபதா³ப்³ஜயுக³ஸ்ய தஸ்ய ॥ 9॥
முக்³தா⁴நநேந நயநேந கரேண நாபி⁴-
ச்சி²த்³ரேண பாத³யுக³ளேந த்⁴ரு’தாப்³ஜஸாம்யம் ।
பத்³மாலயோஜ்ஜ²தி கதா³ऽபி ந தே³வமேநம்
மத்⁴வப்ரியம் த்விதி கிமத்ர கி³ராம் விசாரை:॥ 10॥
ஆபாத³மா ச மகுடாந்முரவைரிணோऽத்ர
ஸ்தோத்ரம் ததே³தத³நவத்³யமவத்³யஜைத்ரம் ।
கோ³பாலவாஜிமுக²கிங்கரவாதி³ராஜ-

ப்ரோக்தம் பட²ந் ப⁴வதி தத்ஸத³யாக்ஷிலக்ஷ்யம் ॥ 11॥
இதி ஶ்ரீமத்³வாதி³ராஜயதிப்ரோக்தமாபாத³ஸ்த்ரோத்ரம் ஸம்பூர்ணம் ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

